
				এই পাতাটির মুদ্রণ সংশোধন করা প্রয়োজন। 
বছরগুলি সাধনায় খরচ করে দেশবিদেশ থেকে সঞ্চয় করা বিজ্ঞানের জ্ঞান এদেশে কিভাবে কোন কাজে লাগালে কিছু পয়সাও আসবে, তার স্বপ্ন তার সাধনাও সফল হবে-এই নিয়ে আমার নায়কটি ফাপরে পড়েছে। শিক্ষাদীক্ষার সার্থক প্ৰয়োগের সুযোগ সুবিধার অভাবের চাপে একজন উচচ শিক্ষিত ব্যক্তির এদেশের বাস্তবতার সঙ্গে খাপ খাইয়ে খানিকটা নতুনভাবে শিক্ষা প্ৰচেষ্টায় নামার অর্থ গ্ৰামাঞ্চলে শিল্প বিস্তারের প্রচেষ্টা হবে কেন ? কলকাতা থেকে দূরে নিজের সুবিধাজনক স্থানে রেলস্টেশনের ধারে কারখানা খোলার জন্য কি আচু্যতবাবু আমার নায়কের কাজের মনগড়া অর্থ করেছেন ?
“জমিদার-নন্দন-’এ অচু্যতবাবুর আপত্তির কারণটা বুঝলাম না। অন্য কোন ধনীর উচ্চ শিক্ষিত নন্দনকে নায়ক করলেও গুণের সার্থক প্রয়োগের সমস্যা থেকে যেত।--কেবল কাহিনী, পরিবেশ ও চরিত্র হতো অন্যরকম ।
অচ্যুতবাবুর সমালোচনামূলক প্রবন্ধটি সম্পর্কে সাধারণ আলোচনা শুরু করার একটা কথা বলে নিই। আচু্যতবাবুর বিচার-বিশ্লেষণের নীতি ও সাধারণ সিদ্ধান্তের বিরুদ্ধে লিখলেও কেউ যেন এই সিদ্ধান্ত করে বসবেন না যে, আমি লেখাটির গুরুত্ব বা মূল্য সম্পর্কে সচেতন নই। লেখাটি প্রকাশ করে অচ্যুতবাবু আমাদের সকলেরই কৃতজ্ঞতাভাজন হয়েছেন। লেখাটি পড়ে অচু্যতবাবুর সততা ও মননশীলতা সম্পর্কে এতটুকু সন্দেহ থাকে না । এরূপ লেখা এবং লেখাটি নিয়ে আলোচনা আমাদের চিন্তার অনেক অপূর্ণতা ও অশুদ্ধতা দূর করতে সাহায্য করে।
প্ৰকৃতপক্ষে, বাংলা প্ৰগতি সাহিত্যের বর্তমান ও ভবিষ্যৎ সম্পর্কে আমি যে আশাবাদী-এরূপ সমালোচনা যে প্ৰকাশিত হয় সেটা তার অন্যতম একটি কারণ।
সততা ও স্বচ্ছতা এই লেখাটির একটি প্রধান গুণ। বিচার বিবেচনা করে যা সত্য বলে জেনেছেন পরিপূর্ণ আত্মপ্রত্যয়ের সঙ্গে সহজভাবে তিনি আমাদের সামনে তা ধরে দিয়েছেন। এই গুণটাই অন্য হিসাবে বিপজ্জনক হয়ে দাড়ায়-সমালোচনার ভুলত্রুটি দুর্বল অসরল সমালোচনার চেয়ে বেশি বিভ্রান্তি সৃষ্টি করে। তাই বাধ্য হয়ে প্ৰতিবাদ জানাতে হচ্ছে যে, অনেক দামী কথা বলে থাকলেও বাংলা সাহিত্য ও সাহিত্যিকদের সম্পর্কে অচ্যুতবাবুৱা দৃষ্টিভঙ্গি বিভ্রান্তিকর। “অভিজ্ঞতার বাড়া BBDB BDS DDB BD SS SDBDDB BDS BDDDS DDD DBY DS BD D uS গ্ৰহণ করছে না-এটাই কি বাংলার প্রগতিবাদী লেখকদের অভিজ্ঞতার শিক্ষা ?

